
[bookmark: _Hlk182476541]««Իջևանյան բեկոն» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով առանց մրցույթի հողամաս վարձակալության իրավունքով տրամադրելուն և հողամասեր ուղղակի վաճառքի ձևով օտարելուն համաձայնություն տալու, ուղղակի վաճառքի ձևով օտարման պայմանագրի հիմնական պայմանները սահմանելու մասին» Կառավարության որոշման նախագծի վերաբերյալ ստացված դիտողությունների և առաջարկությունների

	1.  ՀՀ ֆինանսների նախարարություն
	26.11.2024թ.

	
	№01/9-1/25236-2024

	Ուսումնասիրելով ՀՀ տարածքային կառավարման և ենթակառուցվածքների նախարարության 14.11.2024թ-ի N ԳՍ/14.1/37140-2024 գրությամբ ներկայացված ««Իջևանյան բեկոն» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով հողամաս ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը, հայտնում ենք հետևյալը.
Նախագծի երկրորդ կետով նախատեսվում է ՀՀ Արմավիրի մարզի Արմավիր համայնքի Մայիսյան գյուղում ներդրումային ծրագիր իրականացնելու նպատակով համաձայնություն տալ ՀՀ Արմավիրի մարզի Արմավիր համայնքի սեփականությունը հանդիսացող, Արմավիր համայնքի գյուղ Մայիսյան, Այգեգործական 4-րդ թաղամասի 12-րդ փողոց, 8 հասցեում գտնվող 0.5774 հա և գյուղ Մայիսյան հասցեում գտնվող 10 հա հողամասերը շուկայականին մոտարկված կադաստրային արժեքով «Իջևանյան բեկոն» ՍՊԸ-ին ուղղակի վաճառքի ձևով օտարման վերաբերյալ, իսկ չորրորդ կետով՝ համաձայնություն տալ ՀՀ Արմավիրի մարզի Արմավիր համայնքի սեփականությունը հանդիսացող, Արմավիր համայնքի գյուղ Մայիսյան, Այգեգործական 4-րդ թաղամասի 12-րդ փողոց, 4 հողամաս հասցեում գտնվող 4.5769 հա մակերեսով հողամասը առանց մրցույթի, վարձակալության իրավունքով 25 տարի ժամկետով տրամադրել «Իջևանյան բեկոն» ՍՊԸ-ին: 
Այդ կապակցությամբ հայտնում ենք, որ Արմավիր համայնքի սեփականություն հանդիսացող հողամասերն ուղղակի վաճառքի միջոցով՝ շուկայական արժեքին մոտարկված կադաստրային արժեքով օտարելը կամ վարձակալության տրամադրելը, անհավասար պայմաններ է ստեղծում հնարավոր հետաքրքրություն ունեցող այլ ընկերությունների համար: Ուստի առաջարկում ենք հնարավորություն ընձեռել հետաքրքրված այլ ընկերություններին ևս համապատասխան ներդրումային ծրագրեր ներկայացնելու համար:
Դրա հետ մեկտեղ, հաշվի առնելով անշարժ գույքի շուկայի ներկայիս զարգացումները՝ կադաստրային և շուկայական արժեքների միջև ձևավորված էական շեղումները, առաջարկում ենք դիտարկել հողամասերի մրցույթային եղանակով օտարելու հնարավորության տարբերակը:
	Չի ընդունվել: 
Հիմք ընդունելով ՀՀ հողային օրենսգրքի (այսուհետ` Օրենսգիրք) 67-րդ հոդվածի 1-ին մասը` պետության և համայնքային սեփականություն հանդիսացող հողամասերի վաճառքը կատարվում է աճուրդով`  բացառությամբ սույն օրենսգրքի 65-րդ և 66-րդ հոդվածներով նախատեսված դեպքերի: Օրենսգրքի 66-րդ հոդվածի 1-ին մասի 5-րդ կետի վերլուծությունից պարզ է դառնում, որ ներդրումային ծրագրերի շրջանակներում հողամասերի օտարումը համաձայն օրենսդրի իրականացվում է ուղղակի վաճառքի ձևով: Նշվածը  երաշխավորում է հետաքրքրություն ներկայացնող հողամասի ձեռքբերումը հենց ներդրողի կողմից՝ ներդրումային ծրագիրն իրականացնելու պայմանով: Հետևաբար, ելնելով օրենսդրի տրամաբանությունից` տվյալ ներդրումային ծրագրի շրջանակներում որպես հողամասերի օտարման եղանակ ընտրվել է ուղղակի վաճառքը: 
Այս առումով հարկ է նշել նաև, որ «Իջևանյան բեկոն» ՍՊԸ-ն սեփականության իրավունքով ձեռք է բերել Արմավիրի մարզի Արմավիր համայնքի գյուղ Մայիսյան, Այգեգործական 4-րդ թաղամասի 12-րդ փողոց, 2 և 6 հասցեներում (կադաստրային ծածկագրեր՝ 04-043-0963-0001, 04-043-0962-0003) գտնվող հարակից հողամասերը: 
Ինչ վերաբերում է  հողամասը առանց մրցույթի, վարձակալության իրավունքով «Իջևանյան բեկոն» ՍՊԸ-ին տրամադրելուն, ապա այս առումով հարկ է նշել, որ ՀՀ կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» թիվ 286 որոշման 44-րդ կետի գ ենթակետի համաձայն` հողամասերը վարձակալության տրամադրվում են մրցույթով` բացառությամբ Հայաստանի Հանրապետության կառավարության որոշմամբ` Հայաստանի Հանրապետության մարզպետների, Երևանի քաղաքապետի ներկայացմամբ: Ուստի, կարծում ենք, որ առանց մրցույթի վարձակալության իրավունքով հողամասի տրամադրումը «Իջևանյան բեկոն» ՍՊԸ-ին բխում է վերոնշյալ օրենսդրական կարգավորումներից: 
	

	Նախագծի վերաբերյալ խմբագրական բնույթի դիտարկում, առաջարկում ենք հանել Նախագծի 1-ին կետի «Արմավիր քաղաքում Արմավիր համայնքի» բառակապակցությունը, իսկ   2-րդ կետի «գյուղ Մայիսյան հասցեում գտնվող 10 հա» բառակապակցությունն ամբողջացնել հասցեի համարով:
	Չի ընդունվել: 
Նախագծի 1-ին կետի, այդ թվում նաև ընդհանուր Նախագծի ուսումնասիրման արդյունքում չի հայտնաբերվել «Արմավիր քաղաքում Արմավիր համայնքի» բառակապակցությունը, ուստի այս առումով հնարավոր չի եղել կատարել խմբագրական բնույթի փոփոխություններ:
Անդրադառնալով Նախագծի 2-րդ կետի «գյուղ Մայիսյան հասցեում գտնվող 10 հա» բառակապակցությանը` հարկ է նշել, որ տվյալ հողամասը չունի հստակեցված հասցե և այն նույնականացնելու համար հիմք է ընդունվել հողամասի նկատմամբ սեփականության իրավունքի գրանցման վկայականը: Նախագծում հստակ նշված է նաև հողամասը նույնականացնող կադաստրային ծածկագիրը: 
	

	2.  ՀՀ քաղաքաշինության կոմիտե
	28.11.2024թ.

	
	№01/18/18558-2024

	««Իջևանյան բեկոն» սահմանափակ  պատասխանատվությամբ ընկերությանը Հայաստանի Հանրապետության Արմավիրի մարզի Արմավիր համայնքի  Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով հողամաս ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման լրամշակված նախագծի փաթեթի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն: 
	

	3. ՀՀ կադաստրի կոմիտե
	22.11.2024թ.

	
	№ՍԹ/19509-2024

	««Իջևանյան բեկոն» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով հողամաս ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի փաթեթի (այսուհետ՝ Նախագիծ) վերաբերյալ հայտնում ենք հետևյալը.
Հայաստանի անշարժ գույքի տեղեկատվական համակարգի տվյալների համաձայն՝ Նախագծի 1-ին կետում նշված ՀՀ, Արմավիրի մարզ, համայնք Արմավիր, Մայիսյան գյուղ, Այգեգործական 4-րդ թաղամաս, 12-րդ փողոց, 8 հասցեում գտնվող 
04-043-0964-0001 կադաստրային ծածկագրով հողամասում առկա են 1,944.03 քմ մակերեսով ինքնակամ շինություններ (ըստ կադաստրային գործում առկա լուսանկարների՝ ինքնակամ կառուցված շինությունները հանդիսանում են սիլոսային հորեր):
Պետական կամ համայնքային սեփականություն հանդիսացող հողամասերում առկա ինքնակամ շինությունների տնօրինման կապակցությամբ առաջացող իրավահարաբերությունները կարգավորվում են ՀՀ կառավարության 2006 թվականի մայիսի 18-ի «Ինքնակամ կառույցների օրինականացման և տնօրինման կարգը հաստատելու մասին» N 912-Ն որոշման (այսուհետ՝ Որոշում) IV բաժնով, որի վերնագրի և բովանդակության տառացի մեկնաբանությունից կարելի է արձանագրել, որ տնօրինման ենթակա է օրինականացված և պետական գրանցում ստացած ինքնակամ կառույցը: Միևնույն ժամանակ, Որոշման 33-րդ կետի համաձայն, համայնքի ղեկավարը սեփական նախաձեռնությամբ ընդունում է որոշում պետական կամ համայնքային սեփականություն հանդիսացող հողամասերում գտնվող ինքնակամ կառույցներն օրինականացնելու կամ քանդելու մասին:
Հաշվի առնելով վերոգրյալը՝ իրավական կարգավորումներին հակասող պրակտիկա չձևավորելու և նմանօրինակ դեպքերն ապագայում կանխարգելելու նպատակով առաջարկում ենք Նախագիծը շրջանառության մեջ դնել նշված ինքնակամ շինությունների կարգավիճակը հստակեցնելուց հետո:
	Չի ընդունվել:
Հողամասում առկա շինությունների և ՀՀ կառավարության 2006 թվականի մայիսի 18-ի «Ինքնակամ կառույցների օրինականացման և տնօրինման կարգը հաստատելու մասին» N 912-Ն որոշման մասով հարկ է նշել հետևյալը:
Չնայած նրան, որ ինքնակամ կառույցները ենթակա են քանդման կամ օրինականացման օրենքով սահմանված դեպքերում և կարգով, ՀՀ օրենսդրությամբ նախատեսված չէ արգելք` օտարելու այն հողամասը, որի վրա առկա են ինքնակամ կառույցներ: 
Ուստի, հիմք ընդունելով օրենսդրական արգելքի բացակայության հանգամանքը` կարծում ենք, որ Նախագծով ներկայացված հողամասերը ենթակա են օտարման` դրանում առկա ինքնակամ կառույցներով:
Միաժամանակ հարկ է նշել, որ խնդրո առարկա շինությունները հանդիսանում են ԽՍՀՄ տարիներից մնացորդներ: Ավելին, 29.04.2024 թվականին «ՇԵՄՔ» ՍՊԸ-ի կողմից տրված «ՀՀ Արմավիր մարզի, Արմավիր համայնքի, Մայիսյան գյուղում գտնվող շինությունների տեխնիկական վիճակի վերաբերյալ» եզրակացության համաձայն (եզրակացությունը կից ներկայացվում է)` տվյալ շինությունների վիճակը գնահատվել է խիստ անբավարար, իսկ վնասվածության մակարդակը դասվել է 4-րդ աստիճանի: Դրանք հանդիսանում են բնականոն և հուսալի շահագործման համար ոչ պիտանի և ենթակա են կազմաքանդման:













	Նախագծի 6-րդ կետը, Նախագծին կից ներկայացված N 2 հավելվածի 8-րդ կետի
2-րդ ենթակետի «դ» պարբերությունը և նույն հավելվածի 9-րդ կետի 2-րդ ենթակետը անհրաժեշտ է խմբագրել՝ հաշվի առնելով, որ դրանք հակասում են «Գույքի նկատմամբ իրավունքների պետական գրանցման մասին» օրենքի 35-րդ հոդվածի կարգավորումներին, և նշված կետերով սահմանված չէ սեփականության իրավունքի պետական գրանցումից հետո սեփականության իրավունքը միակողմանի դադարեցնելու որևէ ընթացակարգ՝ նկատի ունենալով այն հանգամանքը, որ ներդրումային ծրագիր իրականացնող ընկերության հետ կնքված պայմանագիրը լուծելն ինքնին հիմք չէ գրանցված իրավունքի դադարման համար:
Վերոգրյալով պայմանավորված՝ առաջարկում ենք Նախագծով սահմանել նաև համապատասխան կարգավորումներ գնորդի կողմից պարտավորությունների չկատարման դեպքում ՀՀ քաղաքացիական օրենսգրքի 15-րդ գլխով սահմանված գրավի իրավունքի կանոնները կիրառելու, այդ թվում՝ գրավ դրված գույքի վրա արտադատական  կարգով բռնագանձում տարածելու վերաբերյալ:
Նույն դիտարկումը վերաբերում է նաև Նախագծին կից ներկայացված N 2 հավելվածի 9-րդ կետի 4-րդ ենթակետին:
	Չի ընդունվել:
«Գույքի նկատմամբ իրավունքների պետական գրանցման մասին» օրենքի 35-րդ հոդվածի 2.1 կետի համաձայն` «Գործող սեփականության իրավունքի պետական գրանցման դադարեցումն առանց սեփականության իրավունքի նոր պետական գրանցման իրականացվում է`
1) գրանցված իրավունք ունեցող սուբյեկտի սեփականության իրավունքը դադարեցնող դատական ակտի հիման վրա` շահագրգիռ անձի կամ դատական ակտերի հարկադիր կատարումն ապահովող մարմնի ներկայացմամբ.
2) պետական գրանցման ժամանակ թույլ տրված սխալի ուղղման դեպքում՝ գրանցված իրավունք ունեցող սուբյեկտի դիմումի և իրավասու մարմնի կողմից համապատասխան ուղղումը կատարելու մասին գրության հիման վրա»:
Վերոգրյալից բխում է, որ գործող սեփականության իրավունքի պետական գրանցման դադարեցման սահմանափակումները վերաբերում են այն դեպքերին, երբ գործող սեփականության իրավունքի դադարեցումից հետո սեփականության իրավունքի նոր պետական գրանցում տեղի չի ունենում: Տվյալ դեպքում, Կառավարության որոշման նախագծով նախատեսվում է պայմանագրի լուծման դեպքում դադարեցնել «Իջևանյան բեկոն» ՍՊԸ-ի սեփականության իրավունքը և կատարել սեփականության իրավունքի նոր պետական գրանցում` հողամասի նկատմամբ ճանաչելով Արմավիր համայնքի սեփականության իրավունքը: 
Այս առումով հարկ է նաև նշել, որ իրավակիրառ պրակտիկայի ուսումնասիրությունը ցույց է տալիս, որ ներկայումս կան Կառավարության որոշումներով հաստատված ներդրումային ծրագրեր, որոնցում սահմանված են պարտավորությունների խախտման դեպքում պայմանագրի միակողմանի լուծման, ինչպես նաև գույքը վաճառողի սեփականությանը վերադարձնելու վերաբերյալ կետեր: 
Ինչ վերաբերում է հողամասերի գրավադրմանը և գրավ դրված գույքի վրա արտադատական կարգով բռնագանձում տարածելուն, ապա այն նպատակահարմար չէ հետևյալ պատճառաբանությամբ: Չնայած պայմանագրով նախատեսվում է հողամասերի նկատմամբ սեփականության իրավունքի փոխանցում ուղղակի վաճառքի պայմանագրի կնքման և դրանից բխող իրավունքների պետական գրանցման պահից, այնուամենայնիվ, մինչև հողամասերի դիմաց սահմանված վճարի կատարումը հողամասերի նկատմամբ գրավ կարող է չկիրառվել, քանի որ պայմանագրով արդեն իսկ նախատեսվել են պատասխանատվության միջոցներ գնորդի կողմից պայմանագրի գնի վճարման պարտավորությունները չկատարելու համար, այդ թվում նաև` պայմանագրի լուծում: 

	Միևնույն ժամանակ Նախագծին կից ներկայացված N 2 հավելվածի 8-րդ կետի 2-րդ ենթակետի «դ» պարբերությամբ նախատեսվում է հողամասերի տարածքում գնորդի կողմից անբաժանելի բարելավումներ (շենք-շինություններ, կոմունիկացիաներ և այլն) կատարված լինելու դեպքում դրանք սեփականության իրավունքով վաճառողին անցնելու դրույթ: 
Ելնելով վերոգրյալից՝ անհրաժեշտ է նշված կետում Նախագծի 2-րդ կետով սահմանված ուղղակի վաճառքի ձևով օտարման ենթակա հողամասերը և Նախագծի 4-րդ կետով վարձակալությամբ տրամադրվող հողամասը տարանջատել՝ հաշվի առնելով այն հանգամանքը, որ ՀՀ քաղաքացիական օրենսգրքի 208-րդ հոդվածի համաձայն՝ հողամասի օգտագործման իրավունքը դադարելիս այդ հողամասի վրա հողօգտագործողի կառուցած շենքերի, շինությունների և այլ անշարժ գույքի նկատմամբ սեփականության իրավունքն անցնում է հողամասի սեփականատիրոջը, եթե այլ բան նախատեսված չէ հողամասի սեփականատիրոջ և հողօգտագործողի միջև պայմանագրով:
Նույն դիտարկումը վերաբերում է նաև Նախագծին կից ներկայացված N 2 հավելվածի 9-րդ կետի 3-րդ ենթակետին:
	Չի ընդունվել: 
Հարկ է նշել, որ Նախագծին կից ներկայացված N 2 հավելվածի 8-րդ կետի 2-րդ ենթակետի «դ» պարբերությամբ և 9-րդ կետի 3-րդ ենթակետով նախատեսված դրույթները` կապված  հողամասերի տարածքում գնորդի կողմից անբաժանելի բարելավումներ կատարված լինելու դեպքում դրանք սեփականության իրավունքով վաճառողին անցնելուն, վերաբերելի են միայն ուղղակի վաճառքով հողամասի օտարման պայմանագրին, քանի որ Նախագծի հավելված 2-ով սահմանվում են միայն հողամասի ուղղակի վաճառքի պայմանագրի պայմանները: 


	Տեղեկացնում ենք, որ Նախագծի 2-րդ կետում նշված 04-043-0964-0001 կադաստրային ծածկագրով արդյունաբերության, ընդերքօգտագործման և այլ արտադրական նշանակության հողամասի շուկայական արժեքին մոտարկված կադաստրային արժեքը կազմում է 7,050,054 ՀՀ դրամ:
Հայտնում ենք նաև, որ 04-043-1003-0009 կադաստրային ծածկագրով հողամասը հանդիսանում է գյուղատնտեսական նպատակային նշանակության, որի գնահատման վրա չի տարածվում «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի գործողությունը, իսկ նշված գյուղատնտեսական նշանակության հողամասի կադաստրային արժեքը կազմում է 575,000 ՀՀ դրամ։ 
Միաժամանակ 04-043-1003-0009 կադաստրային ծածկագրով հողամասի նպատակային նշանակության փոփոխության պարագայում տվյալ 10 հա մակերեսով հողամասի շուկայական արժեքին մոտարկված կադաստրային արժեքը կկազմի 122,100,000 ՀՀ դրամ։ 
Տեղեկացնում ենք նաև, որ Նախագծի N 2 հավելվածի 3-րդ կետով ներկայացված երկու կադաստրային ծածկագրերով հողամասերի շուկայական արժեքին մոտարկված կադաստրային արժեքը նույն հավելվածի 5-րդ կետում նշված է 8,775,054 ՀՀ դրամ, սակայն այն ունի լրացուցիչ հաշվարկման կարիք։  
	Ընդունվել է մասամբ: 
Նախագծի 2-րդ կետում նշված 04-043-0964-0001 կադաստրային ծածկագրով արդյունաբերության, ընդերքօգտագործման և այլ արտադրական նշանակության հողամասի շուկայական արժեքին մոտարկված կադաստրային արժեքը Նախագծի N1 հավելվածով սահմանվել է հենց 7,050,054 ՀՀ դրամ:
Անդրադառնալով 04-043-1003-0009 կադաստրային ծածկագրով հողամասին` այն ներկայումս ընդհանրապես չի շահագործվում որպես աղբավայր և համաձայն «Իջևանյան բեկեն» ՍՊԸ-ի` Արմավիր համայնքի սեփականություն հանդիսացող վերոնշյալ հողամասը գտնվում է ոչ բարվոք վիճակում և վերածվել է աղբավայրի: Ուստի, «Իջևանյան բեկոն» ՍՊԸ-ն մտադրված է բարեկարգելու հողամասը և այն օգտագործելու իր ներկայիս նպատակային նշանակությանը համապատասխան, իսկ հողամասի նպատակային նշանակության փոփոխություն չի նախատեսվում կատարել:

	4.  ՀՀ շրջակա միջավայրի նախարարություն
	26.11.2024թ

	
	№ 1/04.2/12907-2024 

	««Իջևանյան բեկոն» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով հողամաս ուղղակի վաճառքի ձևով օտարելուն համաձայնություն տալու մասին» Կառավարության որոշման նախագծի փաթեթի վերաբերյալ հայտնում եմ, որ ներդրումային ծրագիրը համաձայն «Շրջակա միջավայրի վրա ազդեցության գնահատման և փորձաքննության մասին» օրենքի 21-րդ հոդվածի 1-ին մասի ենթակա է ռազմավարական էկոլոգիական գնահատման և փորձաքննության։ 
	 Չի ընդունվել:
Ներդրումային ծրագրի նկատմամբ «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի հիման վրա արդեն իսկ իրականացվել է Շրջակա միջավայրի վրա ազդեցության գնահատման փորձաքննություն, որի արդյունքում «ԻՋԵՎԱՆՅԱՆ ԲԵԿՈՆ» ՍՊԸ-ն ս.թ. օգոստոսի 1-ին ստացել է Շրջակա միջավայրի վրա ազդեցության փորձաքննության պետական փորձաքննական թիվ ԲՓ N 144-24 դրական եզրակացությունը (ներառված է փաթեթում)։
Միաժամանակ, նույն օրենքի 21-րդ հոդվածի 1-ին մասի համաձայն` «ՌԷԳ-ի ենթակա են սոցիալ-տնտեսական զարգացման, էներգետիկայի, քաղաքաշինության, տրանսպորտի, կապի, գյուղատնտեսության, զբոսաշրջության, տարածքային զարգացման, ընդերքօգտագործման, արդյունաբերական ճյուղերի, ռեկրեացիայի, անտառատնտեսության, ձկնաբուծության, թափոնների գործածության, ջրային տնտեսության բնագավառներին վերաբերող հիմնադրույթային փաստաթղթերի նախագծերը, որոնք սույն օրենքի 12-րդ հոդվածում թվարկված նախատեսվող գործունեությունների տեսակների կամ «Անդրսահմանային ենթատեքստում շրջակա միջավայրի վրա ազդեցության գնահատման մասին» կոնվենցիայի ռազմավարական էկոլոգիական գնահատման արձանագրության 1-ին և 2-րդ հավելվածներով սահմանված նախագծերի իրականացման հիմքեր են պարունակում»: Նշվածից հետևում է, որ խոզաբուծությունը որպես ՌԷԳ ենթակա ոլորտ օրենսդրի կողմից նախատեսված չէ: Ավելին, Ընկերության դիրքորոշման համաձայն` ներդրումային ծրագիրը չի հանդիսանում ռազմավարական նշանակություն ունեցող ծրագիր և ենթակա չէ ՌԷԳ-ի: Միաժամանակ, այս հարցի առնչությամբ աշխատանքային քննարկումներ են կազմակերպվել Շրջակա միջավայրի նախարարության համապատասխան ներկայացուցիչների հետ, որի ընթացքում վերջիններս ևս տեղեկացրել են, որ տվյալ ծրագիրը ՌԷԳ-ի ենթակա չէ: 


	5. ՀՀ կրթության, գիտության, մշակույթի և սպորտի նախարարություն
	19.11.2024թ.

	
	№ 01/20.1/35986-2024

	ՀՀ կրթության, գիտության, մշակույթի և սպորտի նախարարությունը ««Իջևանյան բեկոն» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով հողամաս ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի վերաբերյալ իր իրավասության շրջանակներում առաջարկություններ ու առարկություններ չունի:
	Ընդունվել է ի գիտություն:
	 

	6.  ՀՀ էկոնոմիկայի նախարարություն
	18.11.2024թ.

	
	№ 01/23545-2024

	««Իջևանյան բեկոն» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով հողամաս ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի վերաբերյալ ՀՀ էկոնոմիկ
այի նախարարությունն իր լիազորությունների շրջանակում առաջարկություններ և դիտողություններ չունի:
	Ընդունվել է ի գիտություն:
	 

	7.  ՀՀ Արդարադատության նախարարություն
	27.11.2024թ.

	
	№ /27.1/47749-2024

	««Իջևանյան Բեկոն» սահմանափակ պատասխանատվությամբ ընկերության Հայաստանի Հանրապետության Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանաություն տալու, ծրագրի իրականացման նպատակով հողամասը ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) Հայաստանի Հանրապետության կառավարության որոշման նախագծի վերաբերյալ հայտնում ենք, 
1. Նախագծի 4-րդ կետով նախատեսվում է համաձայնություն տալ՝ Հայաստանի Հանրապետության Արմավիրի մարզի Արմավիր համայնքի սեփականությունը հանդիսացող, Արմավիր համայնքի գյուղ Մայիսյան, Այգեգործական 4-րդ թաղամասի 12-րդ փողոց, 4 հողամաս հասցեում գտնվող 4.5769 հա մակերեսով հողամասը 25 տարի ժամկետով «Իջևանյան Բեկոն» սահմանափակ պատասխանատվությամբ ընկերությանը առանց մրցույթի, վարձակալության իրավունքով տրամադրելուն:
Այս առումով նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, անհրաժեշտ է Նախագծի վերնագիրը վերախմբագրել, նույն դիտարկումը վերաբերում է նաև Նախագծի 3-րդ կետին, համաձայն որի հաստատվում է՝ ներդրումային ծրագրի շրջանակներում հողամասերի ուղղակի վաճառքի ձևով օտարման գործարքի հիմնական պայմանները, միաժամանակ Նախագծին կից ներկայացված Հավելված N 2-ի (այսուհետ՝ Հավելված N 2) վերնագիրն անհրաժեշտ է համապատասխանեցնել Նախագծի 3-րդ կետին:
	1. Ընդունվել է:
Նախագծի վերնագրում և Նախագծի 3-րդ կետում կատարվել են համապատասխան փոփոխությունները: 
	 

	2. Նախագծի 1-ին կետում առաջարկում ենք հստակեցնել՝ խոզաբուծարանի հիմնման ներդրումային ծրագրի իրականացման համար վկայակոչված հասցեները, մասնավորապես՝ «Հայաuտանի Հանրապետության Արմավիրի մարզի Արմավիր համայնքի Արմավիր քաղաքում Արմավիր համայնքի Մայիսյան գյուղի» բառերը:
	2. Չի ընդունվել:
Նախագծի 1-ին կետի ուսումնասիրման արդյունքում մեր կողմից չի հայտնաբերվել «Հայաuտանի Հանրապետության Արմավիրի մարզի Արմավիր համայնքի Արմավիր քաղաքում Արմավիր համայնքի Մայիսյան գյուղի» բառակապակցությունը, ուստի այս առումով չենք կարողացել կատարել խմբագրական բնույթի փոփոխություններ:
	

	3. Նախագծի 6-րդ կետի համաձայն՝ նախատեսվում է սահմանել, որ սույն որոշման 2-րդ կետում նշված հողամասերը ուղղակի վաճառքի ձևով օտարման գործարքի կնքումից հետո 1 (մեկ) տարվա ընթացքում նպատակային նշանակությամբ չօգտագործվելու դեպքում` սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության որոշման նախագիծ` նախապես Հայաստանի Հանրապետության Արմավիրի մարզի Արմավիր համայնքի ղեկավարին առաջարկելով լուծել ներդրումային ծրագիր իրականացնող ընկերության հետ կնքված պայմանագիրը:
Նկատի ունենալով, որ ուղղակի վաճառքի հետևանքով հողամասը սեփականության իրավունքով պատկանելու է Ընկերությանը, հարկ ենք համարում նշել, որ անհատական իրավական ակտի ուժը կորցրած ճանաչելը չի կարող հանգեցնել պայմանագրի լուծման և դրանից բխող սեփականության իրավունքի դադարեցման, ուստի՝ Նախագիծը անհրաժեշտ է վերանայել բարձրացված խնդիրների համատեքստում: 
Այս առումով անհրաժեշտ է նկատի ունենալ նաև Սահմանադրության 60-րդ հոդվածի բովանդակությունը, համաձայն որի՝ «Յուրաքանչյուր ոք ունի օրինական հիմքով ձեռք բերած սեփականությունն իր հայեցողությամբ տիրապետելու, օգտագործելու և տնօրինելու իրավունք: (…) Ոչ ոք չի կարող զրկվել սեփականությունից, բացառությամբ դատական կարգով` օրենքով սահմանված դեպքերի:»:
Նշվածի համատեքստում խնդրահարույց է նաև Հավելված N 2-ի 9-րդ կետի 3-րդ ենթակետում սահմանված իրավակարգավորումը, որի համաձայն՝ այն դեպքում, եթե հողամասերի տարածքում գնորդի կողմից կատարված լինեն անբաժանելի բարելավումներ, ապա դրանք սեփականության իրավունքով անցնում են վաճառողին, որի դիմաց գնորդը չի ստանում որևէ փոխհատուցում: 
	3. Չի ընդունվել:
Նախագծի 6-րդ կետով առաջարկվում է նախապես դիմել համայնքի ղեկավարին պայմանագրային իրավահարաբերությունների խախտման հիմքով հողամասերի ուղղակի վաճառքի պայմանագիրը միակողմանիորեն լուծելու և հողամասերը համայնքի սեփականությանը վերադարձնելու նպատակով, որից հետո ներկայացվում է նաև Կառավարության որոշումն ուժը կորցրած ճանաչելու վերաբերյալ որոշման նախագիծ: Ստացվում է, որ սեփականության իրավունքի դադարեցման հիմքում դրվում է ոչ թե անհատական իրավական ակտը ուժը կորցրած ճանաչելու հանգամանքը, այլ պայմանագրի լուծումը, որից հետո միայն Կառավարության որոշումն ուժը կորցրած կճանաչվի:
Անդրադառնալով ՀՀ Սահմանադրության 60-րդ հոդվածին  սեփականության իրավունքից զրկվելու» համատեքստում` հարկ է նշել, որ ՀՀ սահմանադրական դատարանի 2010 թվականի հուլիսի 13-ի թիվ ՍԴՈ-903 որոշմամբ առանձնացվել են սեփականության իրավունքից զրկվելու հիմնական և պարտադիր տարրերը: Մասնավորապես, սեփականության իրավունքից զրկում առկա է այն դեպքում, երբ, ի թիվս այլնի, «տեղի է ունենում սեփականատիրոջ կամքին և համաձայնությանը հակառակ տվյալ գույքի նկատմամբ իր սեփականության իրավունքի անհատույց դադարեցում»: Հաշվի առնելով այն, որ պայմանագրային իրավահարաբերությունները հիմնված են կողմերի ազատ կամաարտահայտության վրա, իսկ պայմանագիրը կնքելիս կողմը տալիս է իր համաձայնությունը դրանում առկա բոլոր դրույթների վերաբերյալ, տվյալ դեպքում տեղի չի ունենում սեփականատիրոջ կամքին և համաձայնությանը հակառակ սեփականության իրավունքից զրկում: 
Ինչ վերաբերում է  Հավելված N 2-ի 9-րդ կետի 3-րդ ենթակետում սահմանված իրավակարգավորմանը անբաժանելի բարելավումների վերաբերյալ, հարկ է նշել, որ վերոնշյալ նույն տրամաբանությամբ պայմանագրի կնքմամբ գնորդը տալիս է իր համաձայնությունը պայմանագրի լուծման դեպքում անբաժանելի բարելավումները վաճառողին առանց փոխհատուցման անցնելու մասով, ուստի տվյալ դեպքում ևս գործ չունենք սեփականատիրոջ կամքին և համաձայնությանը հակառակ սեփականության իրավունքից զրկման հետ:
Բացի այդ, իրավակիրառ պրակտիկայի ուսումնասիրությունը ցույց է տալիս, որ ներկայումս կան Կառավարության որոշումներով հաստատված ներդրումային ծրագրեր, որոնցում սահմանված է անբաժանելի բարելավումները պայմանագրի լուծման դեպքում վաճառողին անցնելու, ինչպես նաև պայմանագրերի միակողմանի լուծման հիմքով սեփականության իրավունքի դադարեցման  հնարավորություն: 
	

	4. Նախագծին կից ներկայացված Հավելված N 1-ի (այսուհետ՝ Հավելված N 1) «Կերերի պլանային արժեքը» աղյուսակի «Ընդամենը» պարբերության մեջ նշված թիվը անհրաժեշտ է վերանայել, նկատի ունենալով, որ աղյուսակի թվերի հանրագումարը ստացվում է «1 103 592 882» թիվը,  միչդեռ պարբերությամբ նշված է «1 103 592 496» թիվը:
	4. Ընդունվել է:
Հավելված N 1-ում կատարվել են համապատասխան փոփոխություններ:  
	

	5. Հավելված N 1-ի վերնագրում և ծրագրի «1-ին գլխում» «Ներդրումային նախագիծ» բառերը անհրաժեշտ է փոխարինել «Ներդրումային ծրագիր» բառերով՝ համապատասխան հոլովաձևերով, միաժամանակ առաջարկում ենք Հավելված N 1-ի դրույթներն համարակալել, համապատասխանեցնելով՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին:

	5. Ընդունվել է մասամբ:
Հավելված N 1-ում կատարվել են համապատասխան փոփոխություններ:
Ինչ վերաբերում է  Հավելված N 1-ի համարակալմանը, այս առումով հարկ է նշել, որ այն չի կատարվել` ելնելով փաստաթղթի բնույթից, ինչպես նաև այն հանգամանքից, որ խնդրո առարկա փաստաթուղթը ներկայացվում է Կառավարության որոշման հավելվածի տեսքով: 
Հավելված N 1-ով տրված է ընկերության ներդրումային ծրագրի նկարագրությունը` անհրաժեշտ վերլուծությունների, աղյուսակների ու թվերի տեսքով: Այն նկարագրական, տեղեկատվական բնույթի փաստաթուղթ է: Այդ իսկ պատճառով հավելվածը ներկայացվել է ընկերության կողմից առաջարկվող տրամաբանությամբ: 
	

	6. Հավելված N 2-ի 9-րդ կետի 1-ին ենթակետի համաձայն՝ կողմերը, Հայաստանի Հանրապետության օրենսդրության համաձայն, պատասխանատվություն են կրում պայմանագրի պայմանների խախտման համար, իսկ Հավելված N 2-ի 9-րդ կետի 1-ին ենթակետի համաձայն՝ այն պարագայում, երբ պայմանագիրը կնքելու օրվանից հետո 1 (մեկ) տարվա ընթացքում գնորդը չի սկսում օգտագործել հողամասերը նպատակային նշանակությամբ, ապա վաճառողն իրավունք է ձեռք բերում լուծելու պայմանագիրը, որի արդյունքում կդադարեցվի գնորդի սեփականության իրավունքը:
Այս առումով առաջարկում ենք Հավելված N 2-ի 9-րդ կետում նախատեսել դրույթ, համաձայն որի գնորդը պատասխանատվություն կկրի ոչ միայն պայմանագիրը կնքելու օրվանից հետո 1 (մեկ) տարվա ընթացքում հողամասերը նպատակային նշանակությամբ չօգտագործելու այլ նաև ներդրումային ծրագրին ներկայացվող պահանջների խախտման համար:
Միաժամանակ անհրաժեշտ է հստակեցնել, թե ինչ օրենսդրության մասին է խոսքը, հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է:
	6. Չի ընդունվել:  
Ներդրումային ծրագրին ներկայացվող պահանջների խախտման համար պայմանագրի 8-րդ և 9-րդ կետերում արդեն իսկ նախատեսված են պատասխանատվության միջոցներ: Մասնավորապես, յուրաքանչյուր հնարավոր խախտման համար նախատեսվել է պատասխանատվության միջոց, այդ թվում` պայմանագրի լուծման ձևով: Ավելին, պայմանագրի գնի վճարման ժամկետների խախտման, ինչպես նաև սահմանված ժամկետներում նախագիծը ավարտին չհասցվելու համար նախատեսվում է կիրառել տույժ: 
Ինչ վերաբերում է օրենսդրության հստակեցմանը, հաշվի առնելով այն հանգամանքը, որ նշված հարաբերությունները միաժամանակ առնչվում են մի քանի ոլորտների և կարգավորվում են տարբեր իրավական ակտերով` առավել նպատակահարմար է տալ իրավահարաբերությունները կարգավորող օրենսդրական ակտերի ավելի լայն շրջանակ` հետագա նեղ մեկնաբանություններից ու իրավունքների պաշտպանության սահմանափակումներից խուսափելու համար: Միևնույն ժամանակ պայմանագրի տեքստում  առավել հստակեցում մտցնելու համար բոլոր տեղերում «օրենսդրություն» բառի հետ ավելացվել է «Հայաստանի Հանրապետության» բառակապակցությունը: 

	

	7. Հարկ է նկատել, որ Հավելված N 2-ի 8-րդ կետի 2-րդ ենթակետի «դ.» պարբերության բովանդակությունը մասամբ կրկնվում է Հավելված N 2-ի 9-րդ կետի 3-րդ ենթակետի բովանդակության հետ, ուստի բացառելով անհիմն կրկնությունները առաջարկում ենք համապատասխան դրույթները վերախմբագրել: 
	7. Ընդունվել է:
Նախագծում կատարվել են համապատասխան փոփոխություններ:  
	

	8․ Վարչապետի աշխատակազմի տարածքային զարգացման և շրջակա միջավայրի հարցերի վարչություն
	10.01.2025թ.

	
	№02/12.10/685-2025

	«Իջևանյան բեկոն» ՍՊԸ ՀՀ Արմավիրի մարզի Արմավիր համայնքի Մայիսյան գյուղում խոզաբուծարանի հիմնման ներդրումային ծրագրին հավանություն տալու, ծրագրի իրականացման նպատակով առանց մրցույթի հողամաս վարձակալության իրավունքով տրամադրելուն և հողամասեր ուղղակի վաճառքի ձևով օտարելուն համաձայնություն տալու, ուղղակի վաճառքի ձևով օտարման պայմանագրի հիմնական պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները՝ 
	
	

	1. Նախագծի 4-րդ կետով նախատեսվում է համաձայնություն տալ ՀՀ Արմավիրի մարզի Արմավիր համայնքի սեփականությունը հանդիսացող, Արմավիր համայնքի գյուղ Մայիսյան, Այգեգործական 4-րդ թաղամասի 12-րդ փողոց, 4 հողամաս հասցեում գտնվող 4.5769 հա մակերեսով հողամասը 25 տարի ժամկետով «Իջևանյան բեկոն» ՍՊԸ-ին (այսուհետ՝ Ընկերություն) առանց մրցույթի, վարձակալության իրավունքով տրամադրելուն մինչդեռ վարձավճարի չափը Նախագծում կամ Նախագծին կից հիմնավորման մեջ չի հիշատակվում:
	1. Չի ընդունվել:
«Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 21-րդ կետով համայնքի ավագանու իրավասությանն է պատկանում համայնքի ղեկավարի առաջարկությամբ  համայնքի սեփականություն հանդիսացող գույքն օգտագործման տրամադրելու դեպքում գործարքի վճարի չափը որոշելը: Այս առումով հարկ է նշել, որ ՀՀ կառավարության 2001 թվականի ապրիլի 12-ի «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը հաստատելու մասին» թիվ 286 որոշմամբ վարձակալությունը դիտարկվում է որպես հողամասի օգտագործման տրամադրման եղանակներից մեկը:   
Վերոգրյալի հիման վրա համայնքային սեփականություն հանդիսացող հողամասի համար հաշվարկվող վարձավճարի չափը սահմանվում է համայնքի ավագանու որոշմամբ: Ուստի, այս հարցի կարգավորումը օրենսդիրը կապել է ոչ թե կառավարության կողմից ընդունվող որոշման, այլ համայնքի ավագանու լիազորությունների հետ:  
	

	2. Նախագծի 1-ին հավելվածի ներդրումային ծրագրի նկարագրության բաժնի համաձայն՝ 04-043-1003-0009 կադաստրային ծածկագրով հողամասը նախատեսվում է օգտագործել վերամշակված գոմաղբով հողի բարելավման, իսկ հետագայում՝ գյուղատնտեսական կամ այլ նպատակներով: Հաշվի առնելով ՀՀ հողային օրենսգրքի 8-րդ հոդվածի 1-ին մասը, այն է՝ հողամասի թույլատրված օգտագործումը հողամասի օգտագործումն է դրա նպատակային և գործառնական նշանակությամբ (...), ինչպես նաև նույն օրենսգրքի 110-րդ հոդվածի 2-րդ մասի 1-ին կետը, այն է՝ հողամասերի սեփականատերերը, օգտագործողները պարտավոր են հողամասերն օգտագործել դրանց նպատակային նշանակությանը համապատասխան (...)՝ կարելի է եզրահանգել, որ գյուղատնտեսական նշանակության հողամասերի վրա հնարավոր է իրականացնել միայն գյուղատնտեսական նշանակության գործունեություն, հակառակ դեպքում, եթե գործունեություն է իրականացվելու այլ նպատակով, ապա առաջանալու է հողամասի նպատակային նշանակության փոփոխության անհրաժեշտություն, որի պարագայում, ինչպես Նախագծի կից ամփոփաթերթում իր դիրքորոշման մեջ հայտնել է Կադաստրի կոմիտեն, տվյալ 10 հա մակերեսով հողամասի շուկայական արժեքին մոտարկված կադաստրային արժեքը 575.000 ՀՀ դրամի փոխարեն կկազմի 122,100,000 ՀՀ դրամ։ Ուստի այս պարագայում լրացուցիչ պարզաբանման կարիք ունի Նախագծով նախատեսվող կարգավորումների շրջանակներում 10 հա գյուղատնտեսական նպատակային նշանակության հողամասը ընդամենը 575.000 ՀՀ դրամով ուղղակի վաճառքի ձևով օտարելու հարցը:
	2. Ընդունվել է:
Կատարվել են համապատասխան փոփոխություններ:  
	

	3. Նախագծի 1-ին հավելվածի ներդրումային ծրագրի թվով 7-րդ, չվերնագրված աղյուսակում «Կոնվերսիա» սյունակում հանրագումարային թիվը սխալ է նշված: 
	3. Չի ընդունվել:
Նախագծի հավելված 1-ում նախատեսված վիճարկվող աղյուսակում «Կոնվերսիա» սյունակում ներկայացված է ոչ թե նախորդող թվերի հանրագումարային թիվը, այլ` «Կերերի սպառում» և «Քաշաճ ըստ խմբի» թվային ցուցանիշների քանորդը: Անասնաբուծության ոլորտում կերերի կոնվերսիան բնութագրվում է որպես կենդանիների կերակրման արդյունավետությունը բնութագրող արտադրական ցուցանիշ։ Այն արտահայտվում է կերի փոխակերպման տոկոսադրույքի միջոցով, որն արտացոլում է, թե որքան կեր է ծախսվել արտադրության միավորի ավելացման համար: Կոնվերսիայի  գործակիցը հաշվարկվում է հետևյալ կերպ՝ որոշակի ժամանակահատվածում կենդանիներին կերակրելու համար օգտագործվող կերի քանակը բաժանվում է արտադրված արտադրանքի միավորի վրա:
Հաշվի առնելով, որ հաշվարկը կատարվել է վերոնշյալ տրամաբանությամբ` հավելված 1-ում փոփոխություն չի կատարվել: 
	

	4. Նախագծի 2-րդ հավելվածի 4-րդ կետի համաձայն խոզաբուծարանի հիմնման ներդրումային ծրագրի իրականացման նպատակով՝ համայնքը ներդրողի հետ կնքում է հողամասերի օտարման պայմանագիր (վաճառողի կողմից հողատարածքի օտարման վերաբերյալ որոշումն ընդունելուց հետո մեկ ամսվա ընթացքում): Ներկայացված դրույթը հստակեցման կարիք ունի, քանի որ պարզ չէ, թե տվյալ պարագայում հողատարածքի օտարման վերաբերյալ ի՞նչ բնույթի իրավական ակտ է ընդունվելու և ո՞ւմ կողմից, ինչպես նաև՝ համայնքի կողմից համապատասխան պայմանագրի կնքման կողմ որ մարմինն է հանդիսանալու: 
	4. Ընդունվել է:
Նախագծի 2-րդ հավելվածի 4-րդ կետում կատարվել են համապատասխան փոփոխություններ: 
Ամփոփելով, հողամասի օտարման համար կնքվում է հողամասի ուղղակի վաճառքի ձևով օտարման պայմանագիր, որի կողմեր են հանդես գալիս «Իջևանյան բեկոն» ՍՊԸ-ն` որպես գնորդ, և  Արմավիրի մարզի Արմավիր համայնքը` ի դեմս համայնքի ղեկավարի, ով համայնքի ավագանու որոշմամբ և սահմանած պայմաններով օտարում կամ օգտագործման է տրամադրում համայնքի սեփականություն հանդիսացող գույքը:
	

	5. Նախագծի 2-րդ հավելվածից՝ ուղղակի վաճառքի ձևով օտարման պայմանագրի հիմնական պայմաններից բխում է, որ եթե ներդրումային ծրագիրը չի իրականացվում նախատեսված ժամկետում կամ հողամասերը չեն օգտագործվում նպատակային նշանակությամբ՝ լուծվում է հողամասերի ուղղակի վաճառքի ձևով օտարման գործարքի շրջանակներում կնքված պայմանագիրը, մինչդեռ անհասկանալի է, թե ինչ է լինելու 4.5769 հա մակերեսով հողամասը 25 տարի ժամկետով, առանց մրցույթի, վարձակալության իրավունքով Ընկերությանը տրամադրելու վերաբերյալ պայմանագրի հետ:
	5. Ընդունվել է:
Նախագծում կատարվել են համապատասխան փոփոխություններ: 

	

	6. Նախագծին կից հիմնավորման համաձայն՝  Նախագիծը չի բխում ՀՀ կառավարության 2021-2026թթ․ ծրագրից, ոլորտային և/կամ այլ ռազմավարական փաստաթղթերի պահանջներից: Այս համատեքստում անհրաժեշտ է առաջնորդվել Վարչապետի 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջներով, իսկ համապատասխան կապը չնշվելու դեպքում՝ ներկայացնել Վարչապետի գրավոր համաձայնությունը՝ Նախագիծը ՀՀ կառավարության քննարկմանը ներկայացնելու վերաբերյալ:
	6. Ընդունվել է: 
Իրականացվել են համապատասխան փոփոխություններ Նախագծի հիմնավորման մեջ, քանի որ ծրագիրը բխում է ՀՀ կառավարության 2021-2026թթ․ ծրագրից, ոլորտային և/կամ այլ ռազմավարական փաստաթղթերի պահանջներից: 
Արդյունքում, Վարչապետի 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջները ներդրումային ծրագրի նկատմամբ կիրառելի չեն: 
	

	7. Նախագծին կից ամփոփաթերթում Կադաստրի կոմիտեի կողմից ներկայացված կարծիքի համաձայն՝ ուղղակի վաճառքի ձևով օտարվող՝ ՀՀ, Արմավիրի մարզ, համայնք Արմավիր, Մայիսյան գյուղ, Այգեգործական 4-րդ թաղամաս, 12-րդ փողոց, 8 հասցեում գտնվող 04-043-0964-0001 կադաստրային ծածկագրով հողամասում առկա են 1,944.03 քմ մակերեսով ինքնակամ շինություններ: Հաշվի առնելով ինքնակամ շինությունների վերացման ուղղությամբ որդեգրված քաղաքականությունը՝ առաջարկում ենք Նախագծի 2-րդ հավելվածում՝ ուղղակի վաճառքի ձևով օտարման պայմանագրի հիմնական պայմաններում սահմանել համայնքի կամ Ընկերության կողմից առկա ինքնակամ շինությունների քանդման պայման՝ հատկապես նկատի ունենալով նաև, որ Նախագծին կից ամփոփաթերթի համաձայն՝ նշված ինքնակամ շինությունների վիճակը գնահատվել է խիստ անբավարար, իսկ վնասվածության մակարդակը դասվել է 4-րդ աստիճանի:
	7. Չի ընդունվել:
Վիճարկվող շինությունները հանդիսանում են հողի մակերևույթից ցածր սիլոսային հորեր: Ուստի, ներդրումային ծրագիրն իրականացնելու նպատակով ներդրողի կողմից նախատեսվում է քանդել նշված շինությունների միայն մի` վերին հատվածը, իսկ մյուս հատվածը ծածկվելու է հողով: 
Հաշվի առնելով վերոգրյալը, կարծում ենք, որ կառավարության որոշմամբ նպատակահարմար չէ սահմանել շինությունների քանդման պահանջը: 
	

	8. Նախագծին կից ամփոփաթերթում, Շրջակա միջավայրի նախարարության դիրքորոշման համաձայն՝ Նախագիծը ենթակա է ՌԷԳ-ի, մինչդեռ նշվում է, որ հարցը աշխատանքային կարգով քննարկվել է Շրջակա միջավայրի նախարարության հետ և Նախագիծը ՌԷԳ-ի ենթակա չէ: Առաջարկում ենք Նախագիծը ևս մեկ անգամ համաձայնեցնել Շրջակա միջավայրի նախարարության հետ և ներկայացնել նախարարության պաշտոնական պարզաբանումը՝ Նախագիծը ՌԷԳ-ի ենթակա լինելու կամ չլինելու վերաբերյալ:  
	8. Ընդունվել է:
Նախագիծը ներկայացվել է Շրջակա միջավայրի նախարարության քննարկմանը, նախագիծը ՌԷԳ-ի ենթակա լինելու կամ չլինելու վերաբերյալ նախարարության  պաշտոնական պարզաբանում ստանալու նպատակով, սակայն ստացված պատասխանից դիրքորոշումը պարզ չէ: 



	

	9. Նախագծի, նախագծին կից հիմնավորման և ամփոփաթերթի վերնագրերում առկա են անհամապատասխանություններ:
	9. Ընդունվել է:
Նախագծի փաթեթում կատարվել են համապատասխան փոփոխություններ: 
	

	10. Համաձայն ՀՀ կառավարության 2001 թվականի ապրիլի 12-ի թիվ 286 որոշմամբ հաստատված կարգի 44-րդ կետի գ. պարբերության՝ հողամասերը վարձակալության տրամադրվում են մրցույթով` բացառությամբ ՀՀ մարզպետների, ներկայացմամբ ՀՀ կառավարության որոշման ընդունման դեպքի, մինչդեռ Նախագծի փաթեթին կից ներկայացված ՀՀ Արմավիրի մարզպետի գրությունը վերաբերում է միայն հողամասերը ուղղակի վաճառքի ձևով օտարելուն ու դրա պայմանները սահմանելուն, իսկ հողամասը առանց մրցույթի վարձակալության իրավունքով տրամադրելու մասը մարզպետի համապատասխան գրության մեջ բացակայում է: Ուստի լրացուցիչ պարզաբանման կարիք ունի ՀՀ Արմավիրի մարզպետի կողմից Տարածքային կառավարման և ենթակառուցվածքների նախարարություն ներկայացված և Տարածքային կառավարման և ենթակառուցվածքների նախարարության կողմից շրջանառված նախագծերի համապատասխանության վերաբերյալ հանգամանքը:
	10. Չի ընդունվել:
Ներդրումային ծրագիրը համայնքի կողմից հաստատվելուց հետո, կայացված որոշման նախագիծը ներկայացվել է մարզպետարան, որից հետո մարզպետարանը որոշման նախագիծը օրենքով սահմանված կարգով ներկայացրել է իրավասու մարմիններին` շրջանառության և դիրքորոշումների ներկայացման: 
Ծրագիրը, որը մարզպետի կողմից ներկայացվել է Կառավարությանը, վերաբերում է հողամասերը ուղղակի վաճառքի ձևով օտարելուն ու դրա պայմանները սահմանելուն, ինչպես նաև հողամասը առանց մրցույթի վարձակալության իրավունքով տրամադրելուն: Արդյունքում, ենթադրվում է, որ մարզպետի կողմից նախագծի ներկայացումը Կառավարությանը ներառում է մարզպետի համաձայնության ներկայացումը` համապատասխան հողամասը առանց մրցույթի վարձակալության տրամադրելու վերաբերյալ ևս:
Ուստի, շրջանառվող ներդրումային ծրագիրը համապատասխանում է ՀՀ կառավարության 2001 թվականի ապրիլի 12-ի թիվ 286 որոշմանը և ՀՀ հողային օրենսգրքի կարգավորումներին: 
	

	11.  Միաժամանակ, առաջարկվում է Նախագծի փաթեթին կից ներկայացնել քննարկվող բոլոր հողամասերի սեփականության իրավունքի պետական գրանցման վկայականները:
	11. Ընդունվել է: 
Նախագծի փաթեթին կից ներկայացվում է քննարկվող բոլոր հողամասերի սեփականության իրավունքի պետական գրանցման վկայականները:
	

	9․ Վարչապետի աշխատակազմի իրավաբանական վարչություն
	10.01.2025թ.

	
	№02/12.10/685-2025

	1. Նախագծի 1-ին կետով նախատեսվում է հավանություն տալ «Իջևանյան Բեկոն» սահմանափակ պատասխանատվությամբ ընկերության կողմից ներկայացված (…)  խոզաբուծարանի հիմնման ներդրումային ծրագրին: Այդ մասով նախագծի նախաբանում անհրաժեշտ է որոշակիացնել գործող օրենսդրությունում առկա համապատասխան լիազորող նորմը:
	1. Ընդունվել է:
Կատարվել են համապատասխան փոփոխություններ:

	

	2. Նախագծի 1-ին հավելվածով առաջարկվում է հաստատել ներդրումային ծրագիրը, սակայն դրանում առկա են մի շարք դրույքներ (օրինակ՝ 1-ից 9-րդ կետեր, կից ներկայացված ցանկեր), որոնք գտնում ենք կառավարության կողմից հաստատելը հիմնավորված չէ: Ներդրումային ծրագիրը պետք է սահմանի կառավարության տեսանկյունից կարևորություն ներկայացնող ներդրումային ծրագրի համար էական բաղադրիչները՝ առարկա, ժամկետ, ներդրումների ծավալ, ներդումային ծրագրի իրականացման միջոցով ակնկալվող չափելի ցուցանիշներ: 
	2. Ընդունվել է:
Կատարվել են համապատասխան փոփոխություններ: 

	

	3. Նախագծի հաստավող հավելված 2-ում սահմանված որոշ դրույթների ամրագրումը հիմնավորված չէ (օրինակ՝ 8-րդ կետի 1-ին ենթակետի բ. պարբերություն):
	3. Ընդունվել է: 
Իրականացվել են համապատասխան փոփոխություններ: 
	

	4. Նախագծի հաստավող հավելված 2-ում սահմանված 9-րդ կետի 2-րդ ենթակետի համաձայն՝ այն պարագայում, երբ պայմանագիրը կնքելու օրվանից հետո 2 (երկու) տարվա ընթացքում գնորդը չի սկսում օգտագործել հողամասերը նպատակային նշանակությամբ, ապա վաճառողն իրավունք է ձեռք բերում լուծելու պայմանագիրը, որի արդյունքում կդադարեցվի գնորդի սեփականության իրավունքը:
Սակայն, այս համատեքստում նախագծով կարգավորված չեն սահմանված ժամկետում ստանձնաց պարտավորությունների չկատարման կամ սահմանված ժամկետում ստանձնաց պարտավորությունների ոչ պատշաճ կատարման  դեպքում համապատասխան պատասխանատվության մեխանիզմներ:
	4. Ընդունվել է ի գիտություն: 
Նախագծի հավելված 2-ի 9-րդ կետի 2-րդ ենթակետով նախատեսված պատասխանատվության միջոցը վերաբերում է 2 տարի ժամկետում հողամասը ընդհանրապես նպատակային նշանակությամբ չօգտագործելուն: Ինչ վերաբերում է պայմանագրային պարտավորությունների չկատարմանը կամ ոչ պատշաճ կատարմանը, ապա այդ առումով արդեն իսկ սահմանվել են պատասխանատվության միջոցներ` տուգանքների ու պայմանագրի լուծման տեսքով Հավելված 2-ի 8-րդ կետի 2-րդ ենթակետի «բ» պարբերությամբ, 9-րդ կետի 3-րդ ենթակետով: Նշենք նաև,  որ ներդրումային ծրագիրը բաղկացած չէ առանձին փուլերից, որոնց պարագայում հնարավոր կլիներ սահմանել պատասխանատվության միջոցներ որևէ փուլում ստանձնած պայմանագրային պարտավորությունները չկատարելու կամ ոչ պատշաճ կատարելու համար:
	

	5. Անհրաժեշտ է նաև որոշակիանցել՝ նախագծի 2-րդ և 4-րդ կետերում նշված հողատարածքների նպատակային նշանակությունը: 
	5. Ընդունվել է:
Նախագծի 2-րդ և 4-րդ կետերում կատարվել են համապատասխան փոփոխություններ: 
	

	9․Վարչապետի աշխատակազմ ֆինանսատնտեսագիտական վարչություն
	10.01.2025թ.

	
	№02/12.10/685-2025

	Ուսումնասիրելով  Նախագիծը՝  ներկայացնում ենք հետևյալ դիտարկումները՝
	

	1. Նախագծի 2-րդ կետով առաջարկվում է «Համաձայնություն տալ ... հողամասերը շուկայականին մոտարկված կադաստրային արժեքով «ԻՋԵՎԱՆՅԱՆ ԲԵԿՈՆ» սահմանափակ պատասխանատվությամբ ընկերությանը ուղղակի վաճառքի ձևով օտարման վերաբերյալ` ներդրումային ծրագրի իրականացման նպատակով:» Առաջարկում ենք վերանայել «Համաձայնություն տալ ... օտարման վերաբերյալ» ձևակերպումը:
	1. Ընդունվել է։
Նախագծում կատարվել են համապատասխան փոփոխություններ: 

	2. Առաջարկում ենք Նախագծում սահմանել համապատասխան դրույթ, որով ծրագրի իրականացման ժամկետի ավարտից հետո, ծրագրի ամբողջ ծավալով իրականացված չլինելու դեպքում ոչ միայն հողամասերի օտարման պայմանագիրը ենթակա կլինի լուծման, այլև վարձակալության պայմանագիրը համայնքի կողմից ենթակա կլինի միակողմանիորեն լուծման:
	2. Ընդունվել է:
Նախագծում կատարվել են համապատասխան փոփոխություններ: 

	3. Նախագծի 6-րդ կետը սահմանում է. «Հայաստանի Հանրապետության Արմավիրի մարզպետին հանձնարարել` սույն որոշման 2-րդ կետում նշված հողամասերը ուղղակի վաճառքի ձևով օտարման գործարքի կնքումից հետո 2 (երկու) տարվա ընթացքում նպատակային նշանակությամբ չօգտագործվելու դեպքում` սահմանված կարգով ներկայացնել սույն որոշումն ուժը կորցրած ճանաչելու վերաբերյալ Հայաստանի Հանրապետության կառավարության որոշման նախագիծ` նախապես Հայաստանի Հանրապետության Արմավիրի մարզի Արմավիր համայնքի ղեկավարին առաջարկելով լուծել ներդրումային ծրագիր իրականացնող ընկերության հետ կնքված պայմանագիրը:»: Համաձայն Հավելված 2-ով սահմանված պայմանների՝ գնորդը պարտավորվում է՝ ներդրումային ծրագրի մեկնարկին հաջորդող 3-րդ (երրորդ) տարվա ավարտից հետո եռամսյա ժամկետում վաճառողին ներկայացնել նախորդ տարիների ընթացքում ներդրումային ծրագրի իրականացման վերաբերյալ վերջնական հաշվետվություն: Այսպիսով հաշվետվության ներկայացումը նախատեսվում է միայն ներդրումային ծրագրի մեկնարկին հաջորդող 3-րդ տարվա ավարտից հետո, հետևաբար կարծում ենք, որ բացակայում է Նախագծի 6-րդ կետի  ապահովման համար անհրաժեշտ վերահսկողության մեխանիզմները, ուստի ծրագրի սահուն իրականացման համար առաջարկում ենք սահմանել գործընթացի նկատմամբ պատշաճ վերահսկողություն մեխանիզմներ: Բացի այդ ընկերության հետ կնքվելու են երկու պայմանագրեր՝ վարձակալության տրամադրելու մասին և հողամասերի օտարման, ուստի առաջարկում ենք հստակեցնել, թե ձևակերպումը որ պայմանագրին է վերաբերվում:
	3.  Ընդունվել է մասամբ: 
Չնայած այն հանգամանքին, որ ներդրումային ծրագիրը նախատեսում է հաշվետվության ներկայացման ժամկետ`  ծրագրի մեկնարկին հաջորդող 3-րդ (երրորդ) տարվա ավարտից հետո, կարծում ենք, որ Նախագծի 6-րդ կետի  ապահովման համար անհրաժեշտ վերահսկողության մեխանիզմներն առկա են օրենսդրական մակարդակով` հիմք ընդունելով համայնքի իրավասությունը իրականացնելու հողի մոնիթորիգ` հողերի արդյունավետ և նպատակային օգտագործման վերաբերյալ տվյալների հավաքագրման նպատակով: 
Ինչ վերաբերում է Նախագծի 6-րդ կետի` երկու պայմանագրերին վերաբերելուն, ապա այս առումով կատարվել են համապատասխան լրացումներ` հողամասի վարձակալության տրամադրման պայմանագիրը ևս Նախագծի 6-րդ կետում ներառելու նպատակով: 

	4. Հավելված 2-ի «8.Կողմերի պարտավորությունները» բաժնի 1-ին կետի բ. ենթակետում  նշվում է, որ վաճառողը պարտավորվում է՝  իր լիազորությունների սահմաններում, ՀՀ օրենսդրությամբ սահմանված կարգով, գնորդին տրամադրել ներդրումային ծրագրի իրականացման համար անհրաժեշտ բոլոր թույլտվությունները: Առաջարկում ենք պարզաբանել և հստակեցնել, թե ինչ թույլտվություններ է ակնկալում գնորդը, ինչպես նաև լրացուցիչ քննարկել այս դրույթը գործարքի պայմաններում ներառելու նպատակահարմարության հարցը՝ հաշվի առնելով թույլտվությունների ստացման համար ՀՀ օրենսդրությամբ սահմանված ինչպես տրամադրման, այնպես էլ մերժման հիմքերը:
	4. Ընդունվել է:
Կատարվել են համապատասխան փոփոխություններ:

	5. Ներդրումային ծրագրով նախատեսվում է կառուցել խոզերի բտման երկու մասնաշենք: Սակայն ներկայացված ծրագրում և նախագծի փաթեթում հստակեցված չեն, թե ինչ ծավալի շենք-շինությունների կառուցում է այն իրենից ենթադրում: 
	5. Ընդունվել է մասամբ: 
Ներդրումային ծրագրով նախատեսվում է կառուցել խոզերի բտման 3 մասնաշենք` 12մ լայնությամբ և 90մ երկարությամբ, որոնցից 2-ը նախատեսվում է կառուցել 04-043-0964-0001 կադաստրային ծածկագրով հողամասի վրա: 
Սակայն մասնաշենքերի ծավալների վերաբերյալ տվյալների մանրամասները հայտնի կլինեն ներդրումային նախագծի շրջանակներում  համապատասխան շինարարական թույլտվության ստացման փուլում, որոնք կներկայացվեն Արմավիրի համայնքապետարան: Հարկ է նշել նաև, որ նախագծով արդեն իսկ ներկայացվել է ՇՄԱԳ եզրակացությունը, որում ևս առկա են որոշակի մանրամասներ մասնաշենքերի վերաբերյալ: 

	6.  Նախագծին կից ներկայացված Հիմնավորման մեջ բավարար չափով բացահայտված չէ  ներդրումային ծրագրի իրականացման արդյունավետությունը, որով կհիմնավորվի հողամասերը առանց մրցույթի վարձակալության իրավունքով տրամադրելու և շուկայական արժեքին մոտարկված կադաստրային արժեքով, ուղղակի վաճառքի միջոցով ընկերությանն օտարելու նպատակահարմարությունը: 
	6. Ընդունվել է:
Հիմնավորման մեջ կատարվել են համապատասխան փոփոխություններ: 

